
Tasiilami sakkortusaaveqarfissaq pillugu § 37 naapertorlugu apeqquteqaammut 

Asasara Justus Hansen 

Inatsisartut suleriaasianni § 37 naapertorlugu, Tasiilami sakkortusaaveqarfissaq pillugu 
Naalakkersuisunut apeqquteqaateqarputit. Apeqqutitit uannit akineqartussatut 
innersuunneqarput. Apeqqutitit matumap kinguliani ataasiakkaarlugit allanneqarput, 
akissummillu malitseqarlutik 

Apeqqut 1. Tasiilami sakkortusaaveqarfissaq antennenillu nutarsaaneq qaqugu 
naammassineqassasoq naatsorsuutigineqarpa? 

Akissut: TELE-POST -ip Naalakkersuisunut paasissutissiissutigaa, 
sakkortusaaveqarfissaq 2020-mi naammassineqarsinnaassasoq. 

Apeqqut 2. Tasiilami pigisaanilu internetsip mobilt-internetsillu qanoq 
sukkassusillit naatsorsuutigisinnaavaat? 

Akissut: Internetsi ammanerulernikuuvoq. Taamaattumik ingerlatsisut sunik 
neqerooruteqarniarnersut Naalakkersuisut paasissutissiissutigisinnaanngilaat. 
Taamaakkaluartoq TELE-POST-ip Naalakkersuisunut paasissutissiissutigaa, 
qaammataasiaq pillugu suliniutip kingungerisaanik attavinnik nutaanik, pitsaanerusunillu 
atulersitsissalluni naatsorsuutigalugu. 

Apeqqut 3. Imaatigut kabelimit pilersorneqartutut flatrate-nik periarfissaqassava? 

Akissut: Apeqqut 2-mut akissut takuuk. 

Apeqqut 4. Internetsi ima aalaakkaatiginissaa naatsorsuutigineqarpa, Tasiilami 
meeqqat atuarfianni atuartut atuarnerminni atugassaminnik iPad-inik 
agguaassivigineqaarsinnaallutik? 

Akissut: Atuarfinni iPad-eqartitsinermi internetsip aalaakkaanissaanik 
pisariaqartitsinermi, iPad-it sumut atorneqartarnersut apeqqutaasarpoq. Internetsip 
aalaakkaanissaanut piginnaasaa kisimi apeqqutaaneq ajorpoq, atuinerli aamma 
apeqqutaasarluni. Taamaattumik apeqqut akisinnaanngilara. 

Apeqqut 5. Internetsip aalajaatsuunissaanut suni k naatsorsuuteqarpisi? 
Akissut: Sumiiffinni data tamakkiisumik atorneqartillugu, internetsi attavilussisarpoq. 
TELE-POST-ip paasissutissiissutigaa, qaammataasaqarfiusuni data pingasoriaammik
sisamariaammik 2021-mit 2023 tikillugu annertusinissaa naatsorsuutigineqartoq. 
Taamaattumik annertunerusumik piginnaasaq tamakkiisumik atulerneqarluni atuineq 

annertusinngippat, internetsi attaviginnerulissasoq atuisut naatsorsuutigissavaat. 
Tamatuma saniatigut internetsip attaviluttarneranut pissutsit assigiinngitsut 
patsisaasinnaasarput. 

Apeqqut 6. Eqqartukkamut attuumassuteqartunik Naalakkersuisut 
kalerriutassaqarpat? 

Akissut: Naamik. 

Neriuppunga apeqquteqaatitit qulaani allaqqasuni akineqartut. 

Inussiarnersumik inuulluaqqusillunga 

